
Səfir Ənn Dersi 

Xəzər TV – Vüqar Zülfüqarov 

Azərbaycan 

Mart 13, 2009 

 

 

Xəzər TV: İlk əvvəl, hörmətli xanım Səfir, bizə vaxt ayırdığınız 

üçün sizə öz minnətdarlığımızı bildiririk.   

 

Səfir Dersi: Mənim üçün çox xoşdur. Gəldiyiniz üçün çox sağ 

olun. Mən bu imkanı yüksək dəyərləndirirəm. 

 

Xəzər TV: Xanım Səfir, siz artıq üç ildir ki, buradasınız və 

Azərbaycanı yaxşı tanıyırsınız. Azərbaycan haqda nə deyə 

bilərsiniz. Öz fikirlərinizi bizimlə bölüşə bilərdinizmi? 

 

Səfir Dersi: Siz mənim Azərbaycan haqda şəxsi təəssüratlarımı 

nəzərdə tutursunuz? 

 

Xəzər TV: Bəli. 

 

Səfir Dersi: Düşünürəm ki, əvvəlki müsahibələrimdən birində də 

dediyim kimi, Azərbaycan mənim üçün çox böyük və xoş bir sürpriz 

oldu. Bu ölkə bir çox cəhətlərdən həqiqətən də unikal bir 

ölkədir. Xarici ölkədə xidməti fəaliyyətim ərzində mən dünyanın 

bir çox yerlərinə səfər etmişəm və bir çox maraqlı ölkələrdə 

yaşamışam. Amma Azərbaycan həqiqətən də unikaldır və mən bunun 

səbəbini sizə deyəcəyəm. 

 

Təcrübəmə əsasən deyə bilərəm ki, Azərbaycan bir çox müxtəlif 

mədəniyyətlərin özünəməxsus uzlaşdığı bir yerdir. Bildiyiniz 

kimi, əsrlər boyu Azərbaycan müxtəlif yolların kəsişmə nöqtəsi 

olmuş və əvvəl heç bir yerdə görmədiyim Qərb, Şərq və Müsəlman 

aləminin sintezini qəbul etmişdir. Və Azərbaycan neft, enerji 

ilə zəngin ölkəyə çevrildikdən sonra həm də sürətlə inkişaf 

etmiş ölkələrin xüsusiyyətlərini mənimsəməyə başlamışdır. İndi 

Azərbaycan kosmopolit, ümumbəşəri görümə malik, müasir və qlobal 

bir ölkədir.   

 

Bilməmiş olmazsınız ki, mən Azərbaycan dilini öyrənməyə 

çalışıram və ingilis dilində deyildiyi kimi, bu mənim gözlərimi 

açdı ki, mən bu dili azacıq da olsa, mənimsəyə bilim. Mən 

bacardığım qədər çox öyrənmək üçün üzərimdə çalışıram və bu mənə 

cəmiyyəti və sizin zəngin mədəniyyətinizi özüm üçün aşkar 

etməyimə imkan verir. Bu mənim üçün həqiqətən də böyük bir 

yenilikdir. 

Mən Azərbaycan poeziyasını, ədəbiyyatını və pyeslərini oxumağa 

çalışıram və bu mənə mədəniyyət və xalq barəsində əks halda 

malik olmayacağım bir görüm verir.    

 

Mənim üçün Azərbaycanda böyük və gözəl yeniliklərdən ən əsası 

Azərbaycan xalqının özüdür. Siz öz ənənə və qonaqpərvərliyinizə 

görə ad-san qazanmısınız. Və deməliyəm ki, Azərbaycanda səfər 

etdiyimiz bütün yerlərdə qapılar, insanların qəlbləri mənim 

üzümə açıq olubdur və mənim bu ölkənin hər bir yerində gördüyüm 

bu isti münasibəti həqiqətən də yüksək dəyərləndirirəm. 

 

Bu mənim şəxsi təəssüratlarımın bir hissəsidir. Mən həmçinin onu 

da demək istəyirəm ki, sizin bir çox cəhətlərdən çox keşməkeşli 

tarixi keçmişinizin olması da mənim Azərbaycana olan hörmət 

hissimi daha da artırmışdır.Siz dünyanın çox vacib, amma həm də 

çox qeyri-müəyyən, çətin və bəzən də təhlükəli hissəsində 

yaşayırsınız. Azərbaycan və siz Azərbaycanlılar xüsusən də 

müstəqillik əldə edəndən bəri bu cür bəzən çətin vəziyyətlərin 

öhdəsindən gəlməkdə və ölkənizi müasir yollarla irəli aparmaqda 

diqqətəlayiq işlər görmüsünüz. 

 

Deməliyəm ki, mən Azərbaycanda xüsusən də sizin kimi gənc 

insanlarla danışmaqdan çox məmnunluq duyuram. Çünki sizdə böyük 

enerji, dərin intellektual səviyyə, ölkənizə və ölkənizin 

gələcəyinə dərin sədaqət var və mən əminəm ki, gəncliyinizdə 

olan bu güclə siz hər bir maneənin öhdəsindən gələcək və 

gələcəkdə Azərbaycanı həqiqətən də müasir, çiçəklənən, 

təhlükəsiz və sabit bir ölkəyə çevirəcəksiniz.   

 

Xəzər TV: Siz Birləşmiş Ştatlarla Azərbaycan arasında olan 

münasibətləri necə qiymətləndirərdiniz? 

 

Səfir Dersi: Bildiyiniz kimi, siz müstəqillik əldə edəndən bəri 

Birləşmiş Ştatlarla Azərbaycan arasında həqiqətən də güclü 

münasibətlər olmuşdur. Biz çox əla tərəfdaşlar olmuşuq. Bu, bir 

çox nöqteyi-nəzərdən,Azərbaycanın öz enerji resurslarını və 

Xəzər Dənizində yerləşən enerji resurslsarını BTC boru kəməri 

vasitəsilə Qərb dünyasına nəql etməyə dair ilk qərarlar verdiyi 

enerji tərəfdaşlığından başladı.    

 

Bu vacib layihəni ərsəyə gətirən, gerçəkləşdirən və uğurunu 

təmin edən amil Türkiyə və Cürcüstandakı tərəfdaş və 

həmkarlarımızla birgə iş çərçivəsində əsl Azərbaycan-ABŞ 

tərəfdaşlığı idi. Və əlbəttə ki, bu, inkişaf etməyiniz üçün sizə 

yeni və zəngin resurslar bəxş etməklə həm də Azərbaycanın 

gələcəyini təmin etmiş oldu.    

O zamandan bəri Azərbaycan inkişaf etmiş, onun qlobal və 

regional əhəmiyyəti artmışdır. Birləşmiş Ştatlar və Azərbaycan 

qarşılıqlı münasibətləri daha geniş sahələr üzrə 

genişləndirmişlər.Xəzər dənizindəki qaz resurslarını qlobal 

bazarlara çatdırmaq üçün biz hal-hazırda vacib layihələr 

üzərində birgə fəaliyyət məqsədilə enerji əməkaşlığımızı 

genişləndirməkdəyik.     

 

Biz iqtisadi tərəfdaşlığımızı inkişaf etdirməkdəyik. Məsələn, 

sizin ÜTT-yə üzv olmaq olmaq səylərinizi dəstəkləmək üçün 

Birləşmiş Ştatlar texniki yardım vasitəsilə Azərbaycanın 

iqtisadi islahat proqramlarına köməklik göstərir. Biz həm də 

kommersiya münasibətlərimizi gücləndirmək üzərində çalışırıq. 

 

Və Azərbaycan təhlükəsizlik məsələlərində çox vacib, etibarlı və 

səmərəli tərəfdaş olubdur. Birləşmiş Ştatlar dəhşətli 11 

sentyabr hadisələrindən sonra bunu heç zaman unutmayacaq. 

Azərbaycan dünyanın bizə səslənən və öz təəssübkeşlik və 

dəstəyini göstərən ilk ölkələrindən biri idi.  O zamandan bəri 

biz tərəfdaşlar olaraq terrorizm və ekstremizmlə mübarizə 

sahəsində bir sıra sahələrdə çox sıx fəaliyyət göstərmişik. 

 

Mənə məlumdur ki, Azərbaycan üçün ən vacib milli məsələ əlbəttə 

ki, Dağlıq Qarabağ münaqişəsinin həlli məsələsidir. Və yeri 

gəlmişkən, Azərbaycanda yaşadığım iki il yarım ərzində mən bu 

məsələnin hər bir Azərbaycanlı üçün nə qədər vacib olduğunu, 

onların bu məsələyə nə cür həssas yanaşdıqlarını, bu məsələnin 

tez, ədalətli və sülh yolu ilə həllinin nə qədər mühüm olduğunu 

və Birləşmiş Ştatların bu münaqişənin ədalətli və sülh yolu ilə 

qarşılıqlı məqbul həllini tapmaqda Azərbaycanın çox güclü 

tərəfdaşı olaraq qalmasının vacibliyini  anlamağa başlamışam.  

Birləşmiş Ştatlar bu siyasi kursa daim sadiq qalacaqdır və bu 

məsələ regiondakı bütün ölkələr üçün çox vacibdir. Məsələnin 

həlli Azərbaycana və bütövlükdə regiona öz inkişafını müsbət, 

konstruktiv, demokratik, sabit və təhlükəsiz yolla davam 

etdirməyə kömək edəcək. Ona görə də məsələnin həllini mümkün 

qədər tezləşdirmək üçün biz Azərbaycanla birgə işi davam 

etdirməyə sadiqik. 

 

Mən xalqlarımız arasında olan əlaqələri də qeyd etmək istəyirəm. 

Biz təhsil sahəsində mübadilələri, peşəkar mübadilələri, adi 

vətəndaşlar arasındakı mübadilələri və incəsənət və mədəniyyət 

sahəsindəki mübadilələri dərinləşdirmək üzərində də birgə 

fəaliyyət göstəririk; çünki xalqlar arasındakı bu cür 

münasibətlər Birləşmiş Ştatlarda olduğu kimi, çox çox vacibdir. 

Və biz daha çox sayda Azərbaycanlının Birləşmiş Ştatlara 

getməsini təşkil etməyə sadiqik və mən şəxsən daha çox sayda 

Amerikalının Azərbaycana gəlməsini istərdim. Biz bunun həqiqətən 

də bu istiqamətdə getdiyinn şahidiyik və belədə, bu məsələ 

üzərində səylə çalışmaqda davam edəcəyik.   

 

Xəzər TV:  Məncə, tələbələr hər şeydən vacibdir. 

 

Səfir Dersi:  Sizinlə razıyam. İnsanlar arasındakı münasibətlər 

bizim apardığımız demək olar ki, bütün işlər üçün 

fundamentaldır.   

 

Amma bizim Azərbaycandakı həmkarlarımızla üzərində sıx 

işlədiyimiz başqa mühüm məsələ də var və bu sizin müasir, 

demokratik ölkə kimi inkişafınıza dəstək məsələsidir. Bildiyiniz 

kimi, Azərbaycan müstəqilliyinin ilk illərində demokratik ölkə 

kimi inkişaf etməyə qərar vermiş və əlaqələr qurmaq və müxtəlif 

dəyərləri-Avro-Atlantik dəyərlər və əlaqələri-mənimsəmək 

istəyini bildirmişdir. Bu, Azərbaycanın çətin qonşuluq 

şəraitində öz gələcək müstəqilliyini, sabitliyini qorumağa və 

çiçəklənməkdə davam etməsinə kömək etdiyi üçün çox müdrik bir 

qərardır.   

 

Və bildiyiniz kimi, dünya miqyasında azadlıq, demokratiya və 

insan haqlarını dəstəkləmək həm də Amerika siyasətinin çox vacib 

bir hissəsidir. Prezident Barak Obamanın inaqurasiya nitqi bizim 

həmin səylərə dönməz dəstəyimizi, insan haqlarını, demokratiya 

və azadlıqları inkişaf etdirməyimizi bir daha təsdiqlədi. 

 

Biz heç də həmişə göz-gözə gəlməsək də ən böyük gərginliklərin 

bəzən bu sahədə yaşandığının şahidi oluruq. Amma bu sahədə 

irəliləyişə nail olmaq fundamental bir məsələdir. Bildiyiniz 

kimi, Sovet illərindən, Sovet dövründən qalmış mirasla müasir 

demokratik gələcəyə keçid asan məsələ olmasa da irəliləyişi 

davam etdirmək vacibdir. Bu həm Azərbaycanın gələcəyi və həm də 

bizim tərəfdaşlıq üçün vacibdir. 

 

Azərbaycanın hədsiz dərəcədə vacib tərəfdaş ola biləcəyi və 

bizim öz qarşılıqlı əlaqələrimizi inkişaf etdirmək üçün böyük 

potensialın mövcud olduğu bir başqa sahənin də olduğunu qeyd 

etmək istərdim. Bildiyiniz kimi, Prezident Obama Al-Arabiyya TV 

vasitəsilə ilk televiziya müsahibəsində Müsəlman dünyasına 

müraciət etmişdi. Çox şadam ki, siz onu izləyə bilmisiniz və mən 

onun həmin müsahibədə dilə gətirdiyi mesajları və İslam 

dünyasına ünvanladığı mesajları vurğulamaq istəyirəm. 

 

İlk əvvəl, Birləşmiş Ştatlar heç bir halda terrorizm və 

ekstremizmi İslamla eyniləşdirmir. Biz bunu etmirik. Bunlar iki 

fərqli şeylərdir. Biz İslamın dünyanın böyük dinlərindən biri 

olduğuna inanırıq və biz həm də inanırıq ki, İslam dünyası ilə 

daha güclü əlaqələr, tellər və ünsiyyət qurmalıyıq.   

Bu nöqteyi-nəzərdən Azərbaycan Müsəlman ölkəsi,amma müasir 

Müsəlman ölkəsi olduğu üçün Birləşmiş Ştatların çox güclü 

tərəfdaşı ola bilər. Azərbaycan bütün dinlərə dərin hörmətin 

bəsləndiyi dünyəvi ölkədir. Əvvəl də qeyd etdiyim kimi, siz 

müxtəlif yolların kəsişmə nöqtəsi olduğunuz üçün bunları yaxşı 

anlayırsınız. Əsrlər boyu Qərblə Şərq arasında kəsişmə nöqtəsi 

olduğunuz üçün həm bizim yanaşmamızı və həm də İslam dünyasının 

yanaşmasını anlayırsınız. Ona görə də düşünürük ki, Azərbaycan 

İslam dünyası ilə bu vacib dialoqu qurmaq üçün bizə çox 

köməkliklər göstərə bilər. Bu, mənim Azərbaycanlı həmkarlarımla 

birgə fəaliyyət göstərmək istədiyim sahələrdən biridir. 

 

Bilirəm ki, Azərbaycanda yaşadığım müddət ərzində İslam-tarixi 

və müasir İslam-üzrə alim və mütəxəssis olan bir çox zəka 

sahibləridən çox şeylər öyrənmişəm və düşünürəm ki, Azərbaycan 

bu məsələdə çox özünəməxsus, müsbət və faydalı perspektivə 

malikdir. 

 

Xəzər TV:  Bəziləri belə düşünür ki, terrorizm Müsəlmanlarla 

bağlıdır, bəziləri bu anlayışları eyniləşdirir. Amma bizdə belə 

bir deyim var: terrorçu Müsəlman ola bilməz və əsl Müsəlman 

terrorçu ola bilməz. 

 

Səfir Dersi:  Bu Prezident Obamanın hər kəsin anladığına əmin 

olmaq istədiyi fundamental bir mesaj idi. Bu bizim əqidəmizdir 

və biz bu əqidəyə həmişə sadiq qalmışıq. Və məncə, o bunu çox 

güclü vurğuladı. 

 

Xəzər TV:  Yeri gəlmişkən, Xanım Səfir, Barak Obamanın yeni 

administrasiyasının Azərbaycan barədə fikirləri haqda nə deyə 

bilərsiniz? 

 

Səfir Dersi:  Bildiyiniz kimi, Prezident Obamanın Azərbaycanda 

səfərdə olması çox xoş bir haldır. Məlumdur ki, o Azərbaycana 

bir neçə il bundan əvvəl Senator Luqarla birlikdə gəlmişdi. Mən 

həmin səfərdən çəkilmiş fotoşəkilləri görmüşəm. Mənə elə gəlir 

ki, həmin səfər çox müsbət bir səfər olduğu üçün bu artıq onun 

yaddaşlarındadır. 

 

Bundan əlavə, siz Prezident Obamanın dünyanın bu hissəsinə 

gələcəyini də yəqin ki, eşitmisiniz. O aprel ayının əvvəllərində 

Türkiyəyə səfər edəcək. O həmçinin Avropanın digər hissələrinə, 

Londonda keçiriləcək Böyük İyirmilərin toplantısına gedəcək və 

AB prezidentini görmək üçün yəqin ki, Praqaya və sonra da 

əlbəttə ki, NATO-nun Sammitində iştirak etmək üçün Almaniya və 

Fransaya səfər edəcək. Amma o həm də Türkiyəyə səfər edəcək və 

Türkiyə bu regionda yerləşir. Əminəm ki, bu ona Azərbaycana olan 

səfərini xatırladacaq və ümidvaram ki, əlaqələrimiz inkişaf 

etdikcə, biz bir gün Prezident Obamanın buraya səfərinin də 

şahidi olacağıq. Əlbəttə ki, ABŞ-ın Azərbaycandakı Səfiri 

olaraq, mən onu Azərbaycana qayıtmağa ruhlandıracağam. Nə üçün? 

Çünki Azərbaycan güclü tərəfdaşdır və Azərbaycanla Birləşmiş 

Ştatlar çox vacib birgə maraqları bölüşürlər.   

 

Xəzər TV: Yeni Obama administrasiyası Şərq ölkələrinə xarici 

səfərlərə başlamışdır. Siz bunu necə qiymətləndirərdiniz? 

 

Səfir Dersi: Bu çox yaxşı sualdır. Çox əla sualdır. 

 

Unutmaq olmaz ki, Birləşmiş Ştatlar translantik gücə malikdir və 

bizim xarici siyasətimizdə transatlantik tərəfdaşlarımızla 

qarşılıqlı əlaqələrimiz bir çox illər ərzində çox vacib 

olmuşdur. Amma biz Atlantik dənizində güclü olmaqla yanaşı, həm 

də Sakit okeanda güclüyük. Ölkəmizin demək olar ki, yarısı bu 

istiqamətə açılır və bildiyiniz kimi, Şərq tək ABŞ üçün yox, həm 

də Azərbaycan üçün dünyanın vacib bir hissəsidir. Sizin həm də 

Asiyadakı ölkələrlə çox güclü qarşılıqlı əlaqələriniz var. Ona 

görə də Senator Klinton həmin səfəri ona görə etdi ki, bununla 

bizim Sakit okeaniya əlaqələrimizin vacibliyini vurğulamaq 

istəyirdi. Bu heç də bizim Atlantik əlaqələrimiz hesabına deyil. 

Bunlar bizim xarici siyasətimiz və həmçinin milli rifahımız üçün 

fundamentaldır. 

 

Amma Dövlət Katibi Klintonun Asiyaya səfərini qeyd etdiniz üçün 

deyim ki, o həmin səfər ərzində bir çox vacib məqamları 

vurğulamışdı və məncə, bunlar ABŞ-ın bu administrasiya altında 

xarici siyasət kursuna işarədir. İcazə verin, bir qədər bu 

barədə danışım.  

 

O hər şeydən öncə onu qeyd etdi ki, Amerika dünyadakı bütün 

tərəfdaşları ilə, artıq mövcud olan müttəfiqlərimiz və yeni 

təşkkül tapan ölkələrlə daha ciddi tərəfdaşlıq, ciddi və davamlı 

tərəfdaşlıq və əməkdaşlıqda maraqlıdır. Və o bunun üçün iki 

səbəb göstərdi.   

 

İlk əvvəl ona görə ki, onun dediyi kimi, Birləşmiş Ştatlar, 

Amerika dünyanın problemlərini təkbaşına həll edə biləcəyinə və 

dünyanın öz problemlərini Birləşmiş Ştatlarsız həll edə 

biləcəyinə inanmır. Bu bir nömrəli məsələdir.  

 

İkincisi, o dedi ki, dünyanın bu gün üzləşdiyi problemlərin çoxu 

coğrafi və hətta siyasi sərhədləri aşır. Bunlar həqiqətən də 

qlobal problemlərdir. Buraya yoluxucu xəstəliklər, iqlimi 

dəyişikliklər, ətraf mühitlə bağlı məsələlər, terrorizm, kütləvi 

qırğın silahlarının yayılması daxildir. Bütün bu məsələlər 

daxildir, insan qaçaqmalçılığı daxildir. Bunlar qlobal 

cavablandırma tələb edən qlobal məsələlərdir. Ona görə də 

Birləşmiş Ştatlar tək ayrı-ayrı ölkə və ya regionlarla 

məhdudlaşmayıb,ölkə və region hüdudlarından kənara çıxan 

məsələlər ətrafında qarşılıqlı əlaqələr qurmalıdır.   

 

O bildirdi ki, dünyadakı tərəfdaşlarımızla əməkdaşlığa zərurət 

olduğu üçün digərləri ilə məsləhətləşməyə və diqqətlə onları 

dinləməyə hazırıq. Həqiqətən də yaxşı ideyalar alacağımıza 

inandığımız üçün tərəfdaşlarımızı dinlədiyimiz təqdirdə 

siyasətimizi daha yaxşı qura bilərik. Ona görə də bu məsələ 

mənim gələcəkdə Azərbaycanlı həmkarlarımla üzərində birgə 

işləyəcəyim başqa bir məsələdir. 

 

Xəzər TV: Türkiyənin Qafqaz regionunda artan rolunu necə 

qiymətləndirərdiniz? 

 

Səfir Dersi: Ümumiyyətlə Türkiyənin? 

 

Xəzər TV: Yəni, Türkiyənin regiondakı rolu, Rusiya ilə Gürcüstan 

arasında baş verən müharibəni nəzərə alaraq, təklif etdiyi 

Sabitlik və Tərədaşlıq Platforması və Nabukko layihəsi? 

 

Səfir Dersi: Uzun illər boyu Türkiyə vacib regional güc, 

Birləşmiş Ştatların sadiq tərəfdaşı və NATO üzvü olmuşdur. 

Birləşmiş Ştatlar və Türkiyənin çox sıx qarşılıqlı əlaqələri 

olmuşdur. Biz qlobal sülh və rifayın yüksəldilməsində 

tərəfdaşlarıq. Biz, demokratiyaya, bazar iqtisadiyyatına və 

Qafqazda və dünyanın hər hansı digər nöqtəsində stabillik və 

təhlükəsizliyin təmin edilməsinə həmişə sadiq qalmışıq. Və 

bildiyiniz kimi, Dövlət Katibi Klinton Xarici İşlər Naziri Əli 

Babacanla görüş keçirmişdir. Onun Türkiyə səfəri çox uğurlu və 

müsbət olmuş və o, stabillik, təhlükəsizlik və rifahın 

yüksəldilməsi üçün Türkiyə ilə vacib tərəfdaşlığımız, Türkiyə 

ilə və regiondakı digər ölkələrlə birgə fəaliyyətdə maraqlı 

olduğumuzu bir daha vurğulamışdır. Və burada əlbəttə ki, 

Prezident Obamanın apreldə Türkiyəyə səfər etməsini də qeyd 

etmək lazımdır. 

 

Bir halda ki, siz məxsusi olaraq, Türkiyə və enerji məsələləri 

barədə sual verdiniz, deməliyəm ki,məncə, Azərbaycan və ABŞ-ın 

bu məsələdə görümü tam üst-üstə düşür. Hər iki tərəf düşünür ki, 

Türkiyə Xəzər dənizinin enerji resurslarının Qərbə daşınması 

üçün geniş koridor olmaqdan faydalana bilər. Bu, Türkiyəyə həm 

Avropa ilə qarşılıqlı əlaqələr nöqteyi-nəzərindən bir çox 

üstünlüklər verər və həm də onu qlobal enerji sisteminin vacib 

bir hissəsinə çevirər. Ona görə də biz Türkiyəni cənub koridoru 

ideyasını dəstəkləməyə və Xəzər dənizindəki resursların öz 

ərazisi vasitəsilə Qərbə nəql edilməsi üçün tranzit hüquqları 

təmin etməyə ruhlandırmaqda davam edəcəyik.   

 

Xəzər TV: Çox sağ olun. Öz qiymətli vaxtınızı bizimlə 

bölüşdüyünüz üçün sizə öz təşəkkürümü bildirirəm. 

 

# # # # 

 

 


